
 

  Тадэвуш Пятровіч Юшкевіч (1943 г., г.п. Лагішын, Пінскі р-н), вучоны 

ў галіне спартыўнай педагогікі, заслужаны трэнер Беларусі 

 

 

Нарадзіўся 23 жніўня 1943 г. у г.п. Лагішын 

Пінскага раёна. 

З 1950 па 1960 г. вучыўся ў Лагішинскай 

сярэдняй школе, актыўна займаўся спортам: быў 

шматразовым пераможцам школьных і раённых 

спаборніцтваў у бегу на розныя дістанцыі, скачках у 

вышыню і даўжыню, штурханні ядра і кіданні дыска, 

а таксама па цяжкай атлетыцы і шахматах. 

Найбольшых поспехаў дасягнуў у кіданні дыска 

(чэмпіён і рэкардсмен Брэсцкай вобласці, чэмпіён 

Беларусі), штурханні ядра і скачках у вышыню 

(пераможца і прызёр многіх раённых, абласных і рэспубліканскіх 

спаборніцтваў). 

Пасля заканчэння Лагішынскай сярэдняй школы 2 года (1960 - 1962) 

працаваў  настаўнікам фізкультуры Мокрадубраўскай сямігадовай школы. 

У 1962 г. паступіў у Беларускі дзяржаўны інстытут фізічнай культуры, 

дзе паспяхова спалучаў выдатнае навучанне з заняткамі спортам. У складзе 

студэнцкіх будаўнічых атрадаў працаваў у Сібіры, на Крайняй Поўначы і 

Сахаліне. У 1963 г. з другога курса інстытута быў прызваны ў рады Савецкай 

Арміі, дзе праслужыў 3 года аператарам-планшэтыстам радыёлакацыйнай 

станцыі. Падчас службы працягваў займацца спортам, быў пераможцам і 

прызёрам армейскіх спаборніцтваў па лёгкай атлетыцы, ваенным 

мнагаборстве, цяжкай атлетыцы, шахматах.  

У 1966 г. пасля дэмабілізацыі вярнуўся ў інстытут, які закончыў на 

выдатна ў 1969 г. Камісіяй па размеркаванні маладых спецыялістаў быў 

пакінуты працаваць у інстытуце выкладчыкам кафедры лёгкай атлетыкі. У 

1972 г. паступіў у аспірантуру, якую закончыў у 1975 г. з абаронай 

кандыдацкай дысертацыі. У 1976 г. стаў старшым выкладчыкам, а ў 1978 г. 

быў выбраны па конкурсу загадчыкам кафедры лёгкай атлетыкі. На гэтай 

пасадзе прапрацаваў 10 гадоў. 

На працягу 15 гадоў (1975 - 1990) быў кіраўніком комплекснай 

навуковай групы па навукова-метадычным забеспячэнні зборных каманд 

рэспублікі па спрынтарскім і бар'ерным бегу, уваходзіў у склад Усесаюзнай і 

Рэспубліканскай федэрацый лёгкай атлетыкі. У 1980 г. было прысвоена 

вучонае званне  дацэнта, а ў 1988 г.  -  ганаровае званне  "Заслужаны трэнер 

Рэспублікі Беларусь".  

Па заданні Спорткамітэта СССР у 1985 - 1990 гг. узначальваў аўтарскі 

калектыў па напісанні паўрочных праграм для дзіцяча-юнацкіх спартыўных 

школ па лёгкай атлетыцы (скачкі ўдаўжкі і трайны скачок).  



У 1991 г. у Маскве абараніў дысертацыю на спашуканне вучонай 

ступені доктара педагагічных навук. У 1993 г. было прысвоена вучонае 

званне прафесара. У гэтым годзе назначаны на пасаду прарэктара па 

навукова-даследчай работы Беларускага дзяржаўнага універсітэта фізічнай 

культуры, дзе і працуе ў цяперашні час.  

Стварыў навукова-педагагічную школу, асноўным навуковым 

напрамкам якой з'яўляецца даследаванне праблем шматгадовай падрыхтоўкі 

спартсменаў высокай кваліфікацыі. Падрыхтаваў 3 дактароў і 9 кандыдатаў 

навук. Кіруе 5 аспірантамі і 7 суіскальнікамі. З'яўляецца старшынёй 

навукова-каардынацыйнага савета універсітэта, старшынёй камісіі па 

прысваенні вучоных званняў, старшынёй навуковай камісіі навукова-

метадычнага савета пры Міністэрстве адукацыі Рэспублікі Беларусь, членам 

экспертнай камісіі пры Міністэрстве спорту і турызму, навуковым 

рэдактарам навукова-тэарэтычнага журнала "Свет спорту", членам рэдкалегіі 

журнала "Wychowanie fizyczne i sport" (Польшча), старшынёй Беларускага 

аддзялення Міжнароднай Асацыяцыі "Sport Kinetic", членам-карэспандэнтам 

Беларускай інжынернай акадэміі, сапраўдным членам (акадэмікам) 

Міжнароднай акадэміі арганізацыйных і кіраўніцкіх навук, членам 

Навуковага клуба сістэмнага міждысцыплінарнага аналізу і сінтэзу ў 

вобласці арганізацыйна-кіраўніцкай праблематыкі, які функцыянуе пры 

Нацыянальнай акадэміі навук Рэспублікі Беларусь. 

  Апублікаваў 280 навуковых і метадычных работ, у тым ліку 5 

манаграфій, 12 навучальных і метадычных дапамог, 23 метадычныя 

рэкамендацыі, 27 раздзелаў у кнігах, 102 артыкула ў журналах і зборніках 

навуковых прац, 110 тэзісаў, мае 1 аўтарскае пасведчанне на вынаходства, 12 

работ апублікавана ў зарубежных журналах і зборніках (Польшча, Чэхія, 

Славенія, ЗША, Індыя).  

Праходзіў навуковую стажыроўку ў Дзяржаўным Цэнтральным 

інстытуце фізічнай культуры (Масква, 1989) і двойчы ў Навукова-даследчым 

інстытуце спорту ў Варшаве (1998, 2001). Чытаў лекцыі для студэнтаў і 

выкладчыкаў акадэмій фізічнага выхавання ў Варшаве, Познані, Опале, 

Гажове Велькапольскім, Шчэціне. Выязджаў у службовыя камандзіроўкі ў 

Польшчу, Венгрыю, Італію, Германію. 

Уключаны ў Міжнародны даведнік пэўных людзей у свеце, які 

выдаецца Амерыканскім біяграфічным інстытутам (ЗША). 

Узнагароджаны двума медалямі, Ганаровай граматай Савета Міністраў 

Рэспублікі Беларусь, заслужаны трэнер Рэспублікі Беларусь. 

